
Skrá: 

1. Hoyringarfundur í sambandi við broyting í løgtingslóg um gransking

JáL, landsstýrismaður beyð vælkomin til hoyringarfund í sambandi við broyting í løgtingslóg um gransking. Hann vísti á, at Mentamálaráðið ynskir viðmerkingar og møguligar broytingar frá fundarluttakarunum. 

Petur P. presenteraði starvsfólk í ráðnum. Síðani vóru hinir fundarluttakararnir presenteraðir. 

Petur P. gjøgnumgekk skránna og hevði eina framløgu á Power Point, ið fundarluttakararnir hava fingið útflýggjað skjøl til. Hann greiddi frá endamálinum við lógarbroytingini og frá høvuðsavbjóðingum - peningur, bygnaður og vinnulig gransking (nýskapan). Kunnaði um, at fyrst og fremst er tað bygnaðurin, ið verður viðgjørdur – gjøgnumgekk bygnaðin. Upplýsti, at onnur lond hava áleið sama bygnað. Greiddi frá bakgrundini fyri, at mælt verður til at stovna eitt Vísindaráð og eru øll vælkomin at gera viðmerkingar. 

Orðaskifti var um málið. Dorete B. vísti á, at nakað er gloymt – Jarðfeingi (undir Sektorgranskingarstovnar). + Innlendismálaráðið.  Hon mælti eisini til at hava ein lim fyri hvørt stjórnarráð ístaðin fyri 7 mannað stýri. 

Hjalti í J. vísti á, at hann saknar fólk sum granska í “Granskingargrunninum” – fólk við skil fyri granskingarstrategi og granskingarførleika í sambandi við viðgerðum av umsóknum. Vísti á, at við hesum bygnaðinum eru tað 21 fólk, ið umsita gransking, men eingin beinleiðis granskari. 

Eyðun A. vísti á, at í ráðnum í dag eru fólk sum ikki bert granska.

Rúna H. vísti á, at tað er einki í vegin við, at viðkomandi stjórnarráð velur fólk sum granska. Hon er samd í, at granskarar eisini mugu verða í Vísindaráðnum. Upplýsti, at í dag fær Granskingarráðið áleið 30 umsóknir og kunnu játta eini 5. 

Semja var um, at javnvág má vera í, hvussu Vísindaráðið  og Granskingargrunnurin eru mannað, og er neyðugt at fáa hetta orðað í lógina.

Annika S. umrøddi skrivaran í Granskingargrunninum, hvussu ein finnur rætta fólkið, og hvussu tungur hesin postur verður. 

Maria R. mælti til, at nevndin fyri grunnin skal hava ein ávísan førleika, t.d. vitan um gransking og fíggjarligan førleika.
Marita R. umrøddi teir 4 limirnar, ið løgmaður kann velja. Setti spurning við, hvørjar førleikar hesir skulu hava? Heldur, at nakað eigur at verða nevnt um hetta í viðmerkingunum. 

Jóan Paul J. setti spurning við persónar, ið eru valdir í Granskingargrunnin, og hvønn tey umboða? 

Eyðun A.: Umrøddi samansetingina í Granskingarnevndini og Vísindaráðnum. Setti spurning við, hví øll stjórnarráðini skulu verða umboðað? Metir, at øll stjórnarráðini skulu rinda til felags puljuna fyri at sleppa upp í part. 

Maria R. vísti á, at granskingarpolitikkur er politikkur og viljin hjá landsstýrinum, og ikki bara hjá einkulta -málaráðnum.

PP umrøddi sektor- og grundgransking. Skotið varð upp, at umboðini fyri sektorgranskingarstovnarnar eiga at verða tvey, og ikki eitt sum í lógaruppskotinum, og skulu hesi veljast eftir reglum, sum landsstýrismaðurin ásetur. 

Rúna H. setti spurning við, hvørjar førleikar formaðurin í granskingarnevndini skal hava. Hon metir, at skrivarin kann koma í eina tvístøðu. PP metir ikki, at hetta verður ein trupulleiki. Tosað var um, at skrivarin má hava granskingarinnlit og fyrisitingarinnlit. Rúna mælti til, at skrivarin má verða frá umsitingini. PP vísti á, at møguliga verður talan um – 2 skrivarar.

Rúna H. metti, at tað heldur eigur at verða stjórin í Granskingarnevndini, sum verður skrivari hjá Føroya Vísindaráð.

Jóan Pauli J. setti spurning við, hvat skrivarin skal skriva – politiskan boðskap ella nakað annað?  

PP kunnaði  um, hví “Rammuprogrammið hjá ES” er komið við. Kunnaði um fund í Brússel, har hann og landsstýrismaðurin í mentamálum tóku lut. 

Kunnað varð um, at Nordforsk í ár hevur 100 mió. kr. at arbeiða við.

Visjón 2015 umrøtt. Og Bologna-tilgongdin varð eisini nevnd. Víst varð á samanhang millum hetta málið og samskipan av hægri útbúgvingum.
Hjalti vísti á, at tað er átrokandi neyðugt at seta pening av nú. Hann ivast í, um mann hevur gjørt sær greitt, at tað tekur minimum 7 ár at útbúgva granskarar, og í mun til visjón 2015 er hetta ikki long tíð.

Annika vísti á, at vit ikki fáa loftað útbúnar granskarar – tað er einki pláss fyri teimum í Føroyum, og er hetta ein katastrofa. Onkur má kunna taka ímóti hesum fólkum, soleiðis at nakað kann byggjast upp. Tað nyttar ikki bert at fáa eina rúgvu av ph-d’arum, uttan at kunnu bjóða nakað post.doc. til teirra.

Eyðun A. vísti á, at um ikki nógvur peningur verður settur av á  FL 2007 – so kunnu vit gloyma alt um gransking. 

Rúna upplýsti, at Granskingargrunnurin við nógvum pengum kundi sett nakað í gongd. 

Marita umrøddi stuðul til phd’arar – mælti til at fáa hetta orðaskiftið við í viðmerkingarnar. Tað má gerast attraktivt hjá phd’arum at koma til Føroya. Handilsgerðin av granskingarúrslitunum hevur eisini stóran týdning.

Jákup M. saknar eitt sjeynda punkt (§ 6 um Granskinarnevndina) – fáa vinnuna við.
Jóan Pauli mælti til at gera yvirlit – hvar hava vit gransking, og hvar mangla vit gransking.

Dorete vísti á, at umhvørvið og umstøðurnar hjá granskarum er undir alt lágmark.

Hjalti metti, at javnvág má verða millum humaniora og náttúruvísind í sektorgranskingarstovnunum, sum eru við.

PP kunnaði um, at ætlanin er, at lógararbeiðið skal verða liðugt til fríggjadagin, so tað kann koma við á landsstýrisfundi í komandi viku.

JáL: Eitt politiskt forstáilsi má skapast, og er uppgávan hjá fundarluttakarunum at sannføra politikkararnar um týdningin av gransking. Umrøddi einskiljing av fyritøkum og pening til gransking í hesum sambandi. 

Fundur lokin kl.15.30.

